
A NOSA ENTREVISTA A ……………………


JUAN, o noso “Chef” ESPECIAL


(Alumnos de 2º)





Cantos anos levas no teu oficio?


15 anos.


E neste colexio?


Levo 3 anos.


Estás contento neste “cole”?


(Dubida sorrindo) Si, claro que sí.


En que lugar che gustaría estar se non estiveses aquí?


(Pensa un chisco) Gustaríame estar nunha gardería en Santiago.


Tiveches que estudar moito par ser Xefe de Cociña?


Bastante, 5 anos despois do instituto.


É perigoso o teu traballo, tiveches algún accidente?


Ás veces, un pouco. Si, sobre todo queimaduras.


Cal é a túa receita favorita?


(Cavila bastante tempo) O tiramisú.


Que sintes canto os nenos non comen a comida que ti nos preparas?


Moita rabia e preocupación.


Cando ti estudabas, comías no comedor?


Non, non había.


E… na túa casa, que tal comías, comías de todo?


(Sorri) Non, comía moi mal. Miña nai agora non me coñece porque eu negábame.

TODO COSMOS


(Elena 6º)





O Xoves día 17 de marzo levouse a cabo una actividade especial no noso colexio. Trátase do programa TODO COSMOS.


Nesta actividade explicáronnos todo sobre o espazo,como por exemplo que hai algúns planetas ananos: Haumea, Ceres, Makemake, Plutón e Eris.


Tamén nos explicaron que o planeta máis grande é Xúpider e que Saturno ao seu arredor tiña uns aron pero que en realidade eran pedras pequenas de xeo que xirabane que a montaña máis grande era o Monte Olimpo que se atopa en Marte.


De seguido centrou a súa explicación na Lua, da que nos dixo que era o satélite máis preto da terra e explicounos as súas fases.


A explicación estaba en todo momento acompañada e ilustrada con un power point que a facía moi amena e entretida.


Este programa está ofertado pola Universidade de Santiago de Compostela e ten como obxetivo fundamental levar a Ciencia Astronómica a toda a sociedade. Cada ano son poucos os concellos elexidos para a realización da mesma pero este ano entre os mesmos estaba o concello de Vila de Cruces de ahí que se realizara no noso colexio tal actividade que se complementa con sesión de observación no Observatorio Astronómico de Lalín.

 Feira da enerxía


(Breo e Nico 6º)


O Pasado venres, 15 de abril os alumnos de 4º, 5º e 6º curso visitamos  a Feira da Enerxía en Silleda.


Alí vimos os expositores de distintos tipos de enerxía, como por exemplo, os coches eléctricos, paneis solares, aeroxeradores, a biomasa…..


Máis tarde asistimos a un taller de Repsol no que aprendimos o funcionamento dos paneis solares a través dunha demostración na que elaboramos un circuito utilizando un timbre, unha bombilla e ata un ventilador.


Ademáis entre outras cousas coñecemos o funcionamento dun coche por medio do hidróxeno.


Noutro dos stans explicáronnos cómo funcionaba unha máquina de vapor (como exemplo de enerxía non renovable) e un aeroxerador e distintos paneis solares (como exemplo de enerxía renovables).

En infantil plantamos fresas


(Infantil de 4 anos)


Os nenos de 5º de Educación infantil fixemos un pequeño proxecto sobre as plantas.


Contamos cun experto no tema, o papá de Lucía que se chama Héctor.


Foi moi amable e explicounos moitas cousas sobre as plantas. Tamén nos ensinou a facer semilleiros e os coidados que precisan, practicamos sementando remolacha, leituga e erbas aromáticas como anís e albahaca.


Pero eso non foi todo, despois enchemos unha maceta de terra e plantamos unha fresa e un tomate, regámolos e puxémoslle o noso nome .


Tamén trouxemos da casa unha botella de plástico cortada pola metade e cuns buratiños que decoramos e onde plantamos unha leituga.


Na clase tamén temos plantados repolos.


Agora imos observando como medran e os coidados que van precisando e xa estamos desexando que boten froitos, sobre todo as fresiñas para comelas.


Os nenos da aula de 4 anos dende aquí queremos darlle as grazas ó papá de Lucía.


 Moitas grazas Héctor!!!!

O MUNDO DA ENERXÍA(Alumnos de 4º)


Como todos sabedes o día 15 de abril visitamos a Feira da enerxía en Silleda. Para coñecer un pouco máis o mundo da enerxía e aproveitar ó máximo a visita, dende a clase de cuarto, uns días antes, construímos unha lámpada. Para a súa construción empregamos os seguintes materiais:


Unha pila. Cable. Un interruptor. Unha bombilla. Táboa de madeira.Papel vexetal. 


Unha vez que tiñamos estes materiais seguimos un proceso moi sinxelo:


Paso 1: Cortamos os cables e pelámolos.


Paso 2: Conectamos o cable en serie, dende o polo positivo da pila ata o interruptor,


 despois dende o interruptor ata a bombilla e para rematar dende a bombilla 


ata o polo negativo da pila. 


Paso 3: Agora que o circuíto está listo para ser probado, preme o interruptor.


Paso 4: Unha vez comprobado que o circuíto funciona correctamente, 


pégase con axuda de cinta á táboa de madeira e colócase o papel vexetal para lograr o efecto de lámpada e... Xa está!


Nós decidimos facer unha lámpada pero podedes empregar este circuíto para outros proxectos, animádevos e experimentade ca enerxía. 

A COCIÑA DE JUAN





 MERLUZA  GRATINADA CON ALIOLI SOBRE CAMA DE PATACA E GRELO


INGREDIENTES


4 Lomos de merluza


400 gr de patacas


200 gr de grelos cocidos


1 Bote pequeño de maionesa


1 Dente de allo


1 Ovo


PREPARACIÓN


Cocer as patacas con sal e escurrir, pasamos polo pasapuré e añadímoslle un pouquiño de auga da cocción para que non quede moi seco.


Por outro lado trituramos a maionesa co dente de allo, engadímoslle o ovo e reservamos.


Pasamos a merluza pola sartén cun pouco aceite de oliva e un pouco de sal pola parte que non ten pel pero sen pasar moito.


MONTAXE


Cun aro de montaxe(eu utilizo un de 8 cm de ancho por 4 de alto), rellenámolo ata a metade primeiro coa pataca e  cunha capa de grelos cocidos e desmoldamos.


Despois montamos a merluza sobre o anterior coa a pel para abaixo(que quede a parte dourada cara a vista) e cubrimos coa mezcla da maionesa. 


Poñemos o forno durante 10 min a 180º, sacamos e emplatamos.Decoramos con reducción de vinagre de Módena.

